
運入淮河沙河至陳州潁岐口跌坡下復以淺船可載二

百石以上者運至跌坡上別以大船載入黃河至入柳樹

等處令河南車夫運赴衛河轉輸北京從之

八月命平江伯陳瑄總督海運糧五十萬赴北京及遼東

　〈按是時會通河禾開故爲此海陸二道兼運一時權宜之制也〉

命內臣齊喜提督廣東市舶

九月高唐州民王政言事稱旨特擢爲吏科給事中○鎮

守雲南西平侯沐晟奏車里宣撫司土官刁暹答侵威遠

地擄其知州請發兵討之　上謂兵部臣曰兵易動難安

一或輕舉傷人必多且入有不善以理吿諭未必不從如

其不從然後加兵未晚乃勑沐晟遣人諭之刁暹答栗悔

懼乃還所擄知州及威遠之地遣使入貢方物謝罪○上

御右順門謂侍臣曰朕卽位未久常恐民有失所每宮中

秉燭夜坐披閱州郡圖籍静思熟計何郡近罹飢荒當加

優恤何郡地迫邊鄙當嚴守備旦則出與羣臣詳議行之

近河南數處旱蝗朕心不寧故遣使省親不絕于道如得

斯民小康朕之願也○削歷城侯盛庸爵下獄死　上初

命庸鎮守淮安旋移山東庸每不自安至是都御史陳瑛

等劾奏庸口出怨言心懷異圖遂削爵下獄死諸子皆被

戮

--

十月籍長興侯耿炳文自縊死炳文長子璿尙懿文長女

刑部尙書鄭賜及陳瑛等劾奏炳文服器僭奢命籍其家

炳文遂自盡諸子皆死

　〈按建文諸將北向拒戰如耿盛及乎安何福景隆輩初雖已歸附一時獲宥而後來俱不得其死噫諸人之死〉

　〈視銕鉉輩之死僅遲數月閒耳而曷若銕鉉輩之爲能自靖而無愧乎〉

日本入貢○賜貴州鎮遠侯顧成銀幣○上謂侍臣曰漢

武帝窮兵黷武以示夷狄全盛之力遂至彫耗當時雖得

善馬豈足償萬一之費朕今休息天下惟望時和歲豐百

姓安阜至于外夷但思有以備之必不肯自我擾之以罷

敝生民近臣言今日惟當安養中國愼固邊方此言甚合

朕意蓋斯人老成非喜功好勝之流以是特嘉獎之○禁

投匿名文書○兵科給事中言今天下衛所官吏所進軍

馬文冊或額數虧盈或姓名互異或不用印信或書名不

稱臣或不著年月日若此者衆無誠敬之心皆當治　上

曰臣之才力不齊而軍馬之數繁或短於計數或成於迫

速容有謬誤姑釋勿問其條舉所失詰之俾更其詳具進

來

十一月　上欲知民隱命吏部尙書蹇義等凡郡縣考滿

至京選其識達治體知恤民者于六科辦事令各言所治

郡縣事久未有言者　上謂給事中朱原直等曰朕夙夜

